
Түйін
Солтүстік Қазақстанның қара топырағында өсірілген майлы дақыл арыштың танаптарында 

саңырауқұлақ тектес ауру түрлері ақ тат (Albugo candida (Pers.) O.Kuntze) және жалған ақ ұнтақ 
(Perenospora camelinae Gӓum) анықталды. 2018-2020 жылдары жалған ақ ұнтақ пен ақ таттың  
дамуы 8,0%-17,0%-ды көрсетті. Сонымен қатар ауру қоздырғыштарына қарсы қолданылған Экс-
трасол 2 л/га биологиялық препараты мен Пиктор, 40% к.с 0,5 л/г фунгицидтік препаратының 
тиімділігі зерттелді.

Жалған ақ ұнтаққа (Perenospora camelinae Gӓum) қарсы қолданылған Экстрасол 2 л/га 
биологиялық препаратының биологиялық тиімділігі 52,5%, ал Пиктор, 40% к.с 0,5 л/га химиялық 
препаратының биологиялық тиімділігі 70,0%, ақ татқа (Albugo candida (Pers.) O.Kuntze) қарсы 
қолданылған  Экстрасол 2 л/га биологиялық препаратының биологиялық тиімділігі 49,6%, ал 
Пиктор, 40% к.с 0,5 л/га химиялық препаратының биологиялық тиімділігі 69,3% болды.

Кілт сөздер: Camelina sativa (L.) Crantz; Perenospora camelinae Gӓum; Albugo candida (Pers.) 
O.Kuntze; Экстрасол; Пиктор; Фунгицид; Биологиялық препарат.

Кіріспе
Арыш  (Camelina sativa (L.) Crantz) - биологиялық отын шикізаты ретінде пайдалы май 

қышқылдары жоғары майлы тұқым.
Camelina sativa–қазіргі уақытта АҚШ-та биодизель отынын өндіруге арналған шикізат ретінде 

коммерциялық түрде өндірілетін майлы дақыл. Тұқымдар Скандинавия мен Батыс Еуропадағы 

Материалдар мен әдістер
Біздің зерттеу жұмыстарымызда фитопатологиялық зерттеулер, Айқышгүлділер 

тұқымдастары майлы дақылдардың жапырағындағы ауру дамуының қарқынын және залалдану 
пайызын бағалау үшін Марковтың әдістемесі бойынша жүргізіледі [11].

Қырыққабат тұқымдастары дақылдарының танаптарында жалған ақ ұнтақпен (Perenospora 
camelinae Gӓum) залалдануына жапырақтану кезеңінде тексеру жұмыстары жүргізіледі. 

Аурудың дамуын есептеу формуласы төмендегідей:
R = (Σ(a х b) /Σn x k) x 100
R- аурудың дамуы, (%);
Σ (a х b) – (а) залалданған жапырақтар (бұршаққынша) көбейтінді санының қосындысы, (b) 

оған сәйкес залалдану балы;
Σn –есепке алынған өсімдіктер сомасы (сау және ауру).
k –залалданудың жоғарғы балы.

қола дәуіріндегі археологиялық қазбалардан табылды. Ресейде және еуропа елдерінде Арыш 
екінші дүниежүзілік соғысқа дейін және ХІХ ғасырдың елуінші жылдарына дейін адам мен мал 
азығының көзі ретінде өсірілді. Бұл дақыл негізінен омега-3 май қышқылдарына бай. Камелина 
тұқымында 40%-дан астам май болады, оның 90% - ы қанықпаған май қышқылдарынан тұрады, 
оның ішінде 30-40% альфа-линолен қышқылы, тағы 15-25% линол қышқылы, шамамен 15% оле-
ин қышқылы және шамамен эукозен және эрук қышқылдары  17-24%-ға дейін [1].

Майлы арыш дақылы адамзатқа сұйық май өнімін өндіруге, мал шаруашылығында мал азығы 
ретінде, балық аулау шаруашылығында жем ретінде қолданылады. Мұхиттар мен ішкі сулардың 
адамзат үшін әлеуеті зор. Арыштың ұнын балықтарға азық үшін маңызды, себебі 2050 жылы жер 
бетіндегі халық саны 9,7 млрд жетеді деп күтілуде және әлем бойынша балық өндірісі 5%-ға өсуде 
[2].

Шет мемлекеттерде балықты тамақтандыруға арналған арыштың тұқымынан жасалған 
тағамдық қоспаларға үлкен назар аударады. Мал азығының құнарлылығын арттыру мақсатында 
арыштың тұқымы, майының құрамы және құрамында май қалдықтары бар ұны аса бағалы [3-5].

Арыш ылғалды тиімді пайдаланады және қуаңшылыққа төзімді дақыл. Тыңайтқышты аз 
немесе мүлдем қажет етпейтін, кейбір дереккөздерде қырыққабат тұқымдастардың егістігіне 
зиян келтіретін патогендер мен  зиянкестерге төзімді, фунгицидтер мен инсектицидтер 
қолданылмайтын дақыл ретінде сипатталған [6].

Дегенмен қолайсыз жағдай туындайтын болса айқышгүлділердің егістігінде жағдай күрт 
өзгеріп аурудың көп таралуына әкеліп соғады [7].

Арыштың  (Camelina sativa L) егін көгі кезеңінен бастап вегетацияның соңына дейін аурудың 
бірнеше түрімен залалданады. Атап айтатын болсақ 5-8 жапырақ шанақтану, гүлдеу кезіне дейін 
жалған ақ ұнтақ, ақ тат, альтернариоз, фомоз, фузариоз, ақ шірік және тағы басқа ауру түрлері. 
Бұл ауру түрлерімен арыштың жапырағы, сабағы, гүлі мен бұршаққыншасы залалданады [7, 8-
10].

Зерттеу жұмысының мақсаты: Солтүстік Қазақстанның климаттық жағдайында арыш танап-
тарында кездескен жалған ақ ұнтақ және ақ тат ауруларының дамуын анықтау және оларға қарсы 
күресу шараларын ұйымдастыру. 

1-кесте  – Жалған ақ ұнтақ пен ақ таттың экономикалық зияндылық шегі
Аурудың атауы Фунгицидтерді  қолданудың  орындылығының шарттары
Жалған ақ ұнтақ Пайда болған алғашқы белгілер немесе залалданған өсімдіктер 

10%-дан, аурудың дамуы 1%-дан жоғары, егер ауа ылғалдылығы                        
90-100 %, атмосфералық жауын шашын жиі, орташа тәуліктік тем-
пература 8-15ºС, болған жағдайда.

Ақ тат -

Зерттеуімізде зиянды ағзалардың экономикалық зияндылық шегін анықтау вегетациялық 
кезеңде арыштың ауруларына қарсы фунгицидтің түрлерін анықтау және қолдануға мүмкіндік 
береді.

Нәтижелер
Зерттеу жылдарында арыш танаптары бірнеше саңырауқұлақтық ауру түрлерімен: альтерна-

риоз, фузариоз, аспергилл, ақ тат, жалған ақ ұнтақ залалданды. Олардың негізгі қоздырғаштары: 
Perenospora camelinae Gӓum, Albugo candida (Pers.) O.Kuntze, Fusarium acuminatum, Alternaria 
alternata, Alternaria tenuissima, Aspergillus [12,13].

2018 жыл (ГТК -1,4) аурулардың дамуы мен таралуына өте қолайлы болды. 2019-2020 жылы 
құрғақшылық (ГTK=0,77; ГTK=0,75) ретінде сипатталады.

Зерттеуімізде арыш танаптарында өсімдікте пайда болған аурудың әдеттегідей сыртқы 
белгілері бақылауға алынды.

Майлы дақылдардың жалған ақ ұнтақпен залалдануынан өнімнің 10-15 %  жоғалтуға болады.

   
 1- сурет –  Жалған ақ ұнтақ ауруының жапырақтағы және бұршаққыншадағы белгісі 

мен споратасымалдаушылары мен зооспоралары

 2- сурет  – Ақ тат ауруымен залалданған арыштың сабағы мен гүлсидамы

2018-2020 жылы Арыш барлық өсіп даму кезеңінде  жалған ақ ұнтақпен және ақ татпен залал-
данды. 2018 жылы көктем мезгілінің ұзақ салқын және жауын шашынның орташа көпжылдық 
мөлшерден артық болуы (ГТК -1,4).

а б

3- сурет  –  (а) Ақ таттың (Albugo candida (Pers.) O.Kuntze) жапырақтағы белгілері,  
(б)- Ақ таттың ооспоралары

Жалған ақ ұнтақ пен ақ таттың дамуы ауа райы жағдайы мен қолданылған препараттардың 
әсеріне байланысты болды. Бақылау нұсқасындағы жалған ақ ұнтақтың дамуы 8,0%  болды. 
Тәжірибеге алынған Пиктор, 40% к.с 0,5 л/га препаратын және Экстрасол 2л/га қолдану орташа 
есеппен қоздырғыштың интенсивті дамуын 2-3 есеге дейін басуға көмектесті (2-сурет). 

4 - сурет –  Арыш танаптарында жалған ақ ұнтақ және ақ тат ауруының дамуы 
(2018-2020 орташа есеппен жж)

Зерттеу жылында жауын-шашынның түсуі шамадан тыс түсуі мен температураның 15-18 °C 
аспауы (2018 ж) және тұрақсыз болуы ақ таттың да дамуына әсері болды. Осы себептерден ақ 
тат арыштың жапырақтарын, сабақтарын залалдады. Ауруды есепке алу кезінде ақ таттың дамуы 
арыштың гүлдеу-жасыл бұршаққын кезеңінде бақылау нұсқасында 6%-дан 31%-ға, Пиктор, 40% 
к.с 0,5 л/га препараты бүркілген танаптарда 0,16% - 16,5% және Экстрасол 2 л/га қолданылған 
нұсқаларда 2,6% - 27,0% болды.

Танаптардың Ақ татпен залалдану әсерінен 7-10% өнім жоғалту қаупі бар.

Талқылау
Майлы арыш танаптарына жалған ақ ұнтақ (Perenospora camelinae Gӓum) және ақ тат (Albugo 

candida (Pers.) O.Kuntze) ауру қоздырғыштарының дамуы анықталды (8,0%-17,0%). Бұл ауру 
түрлеріне қарсы Экстрасол 2 л/га биологиялық препаратының биологиялық тиімділігі 49,6%-52,5%, 
ал Пиктор, 40% к.с 0,5 л/га химиялық препаратының биологиялық тиімділігі 69,3% - 70,0% болды. 

Аурудың дамуын тежеуге Экстрасол 2 л/га, Пиктор, 40% к.с 0,5 л/га препараттарын қолдану 
тиімді.  Арыш танаптарын ластайтын жалған ақ ұнтақ (Perenospora camelinae Gӓum) және ақ 
тат (Albugo candida (Pers.) O.Kuntze) ауру қоздырғыштарының  дамуына қарсы қолданылатын                   
пестицидтер ҚР аумағында қолдануға рұқсат етілген пестицидтер тізімінің ішінде көрсетілмеген.

Қорытынды
Солтүстік Қазақстанның қара топырақты аймақтарында Арышты залалдайтын жалған ақ 

ұнтақ (Perenospora camelinae Gӓum) және ақ тат (Albugo candida (Pers.) O.Kuntze) негізгі ауру-
лары болып табылады. 2018-2020 жылдары жалған ақ ұнтақ пен ақ таттың  дамуы 8,0%-17,0% 
болды. Арыш танаптарында жекелеген жылдарда жалған ақ ұнтақтың (Perenospora camelinae 
Gӓum) дамуы экономикалық зияндылық шегінен (ЭЗШ) асты. Ауруға қарсы қолданылған Экс-
трасол 2 л/га биологиялық препаратының биологиялық тиімділігі 52,5%, ал Пиктор, 40% к.с                                      
0,5 л/га химиялық препаратының биологиялық тиімділігі 70,0% болды. 

Ақ татқа (Albugo candida (Pers.) O.Kuntze) қарсы қолданылған  Экстрасол 2 л/га биологиялық 
препаратының биологиялық тиімділігі 49,6%, ал Пиктор, 40% к.с 0,5 л/га химиялық препаратының 
биологиялық тиімділігі 69,3% болды.

Аннотация
На полях рыжика масличного, выращиваемого на черноземной почве Северного Казахстана, 

были выявлены грибковые заболевания: Белая ржавчина (Albugo candida), Ложная мучнистая роса 
(Perenospora Camelinae Gаum). Развитие ложной мучнистой росы и белой ржавчины в 2018-2020 
годах составила 8,0%-17,0%. Была изучена эффективность применения препаратов Экстрасол 2 л/га 
и Пиктор 40% 0,5 л/г против грибных возбудителей  Albugo candidа и Perenospora Camelinae Gаum.  

Биологическая эффективность препарата Экстрасол 2 л/га при применении против ложной 
мучнистой росы (Perenospora Caminae Gаum) составляет 52,5%, а биологическая эффективность 
препарата Пиктор 40% 0,5 л/га – составила 70,0%. Биологическая эффективность биопрепарата 
Экстрасоль 2 л/га против белой ржавчины (Albugo candida) составляет  49,6%, препарата Пиктор 
40% к.с.0,5 л/га - 69,3%.

Ключевые слова: Рыжик  (Camelina sativa (L.) Crantz); Perenospora camelinae Gӓum; Albugo 
candida (Pers.) O.Kuntze; Экстрасол; Пиктор; Фунгицид; Биологический препарат.

Abstract
In the fields of camelina oilseed grown on the chernozem soil of Northern Kazakhstan, fungal 

diseases were identified: White rust (Albugo candida), Downy mildew (Perenospora Camelinae Gaum). 
The development of downy mildew and white rust in 2018-2020 was 8.0%-17.0%. The effectiveness of 
using the drugs Extrasol 2 l/ha and Pictor 40% 0.5 l/g against the fungal pathogens Albugo candida and 
Perenospora Camelinae Gaum was studied.

The biological effectiveness of the drug Extrasol 2 l/ha when used against downy mildew 
(Perenospora Caminae Gaum) is 52.5%, and the biological effectiveness of the drug Pictor 40%                                                   
0.5 l/ha was 70.0%. The biological effectiveness of the biological product Extrasol 2 l/ha against white 
rust (Albugo candida) is 49.6%, the drug Pictor 40% b.c. 0.5 l/ha is 69.3%.

Key words: Camelina sativa (L.) Crantz; Perenospora camelinae Gӓum; Albugo candida (Pers.) 
O.Kuntze; Extrasol; Pictor; Fungicide; 


